
BOSNA I HERCEGOVINA​
FEDERACIJA BOSNE I HERCEGOVINE​

PARLAMENT FEDERACIJE BiH​
PREDSTAVNIČKI/ZASTUPNIČKI DOM​

DOM NARODA  
 KOMISIJE  ZA IZBOR I IMENOVANJA​

Zajednička radna grupa komisija za izbor i imenovanja oba doma Parlamenta 
Federacije Bosne i Hercegovine 

 
Na osnovu čl. 47. i 77. Zakona o unutrašnjim poslovima Federacije Bosne i 
Hercegovine ("Službene novine Federacije BiH", broj 81/14) i čl. 3. i 8. Zakona o 
ministarskim, vladinim i drugim imenovanjima Federacije Bosne i Hercegovine 
("Službene novine Federacije BiH", br. 12/03, 34/03 i 65/13), zajednička radna 
grupa objavljuje:   
 

JAVNI KONKURS 
ZA IMENOVANJE ODBORA ZA ŽALBE GRAĐANA 

 
Rad Odbora za žalbe građana (u daljem tekstu: Odbor) ima za cilj osigurati 
objektivno i nepristrasno vođenje postupka u vezi sa izjavljenim žalbama na rad i 
ponašanje policijskih službenika, čime osigurava zaštitu ljudskih prava i sloboda. 

 
1.​ Postupak imenovanja Odbora 

 
U skladu sa Zakonom o unutrašnjim poslovima Federacije Bosne i Hercegovine 
Odbor imenuje Parlament Federacije na prijedlog radnih tijela Predstavničkog doma 
i Doma naroda nadležnih za izbor i imenovanja po postupku koji utvrde ta radna 
tijela. 
 

2.​ Sastav i mandat Odbora 
 

Odbor je nezavisno tijelo Parlamenta Federacije Bosne i Hercegovine koje čine tri 
člana od kojih je jedan član državni službenik federalnih organa uprave, a dva člana 
predstavnici građana, od kojih je jedan predsjedavajući Odbora. 
Sastav Odbora odražavat će nacionalnu i spolnu zastupljenost.   
Mandat članova Odbora je četiri godine i ne može se obnoviti. 
 

3.​ Poslovi iz nadležnosti Odbora   
 

Odbor obavlja sljedeće poslove: 
 

1)​ Prima, razmatra, procjenjuje i proslijeđuje žalbe na rad policijskih službenika 
Federalnog ministarstva i Uprave policije, izjavljenih od građana, pravnih lica 
i drugih subjekata;  

2)​ Podnosi zahtjev za pokretanje internog postupka protiv policijskog 
službenika zbog povrede službene dužnosti; 

3)​ Izjavljuje žalbe na odluke disciplinske komisije u slučajevima kada je 
postupak pokrenut na zahtjev predsjedavajućeg Odbora; 



4)​ Prati, nadzire predmete i interni postupak koji provodi Jedinica za 
profesionalne standarde; 

5)​ Prati i nadgleda izvršenje disciplinskih sankcija izrečenih od nadležnih 
disciplinskih tijela i provođenje tih disciplinskih sankcija, kako bi se osigurala 
pravičnost i dosljednost, kao i svrha kažnjavanja; 

6)​ Prati i nadgleda da  li Jedinica za profesionalne standarde obavještava 
podnosioca žalbe o ishodu internog postupka u pisanoj formi; 

7)​ Vodi evidencije i baze podataka o žalbama građana i rezultatima istrage na 
osnovu kojih je pokrenut disciplinski, prekršajni ili krivični postupak; 

8)​ Zahtijeva dodatno izvođenje dokaza u internom postupku ako mišljenje 
Odbora nije jednako mišljenju Jedinice za profesionalne standarde; 

9)​ Prati i nadgleda je li Jedinica za profesionalne standarde dostavila izvještaj 
nadležnom tužilaštvu u slučaju kada postoji osnovana sumnja da se radi o 
krivičnom djelu; 

10)​Prati i nadgleda je li rukovodilac Jedinice za profesionalne standarde 
obavijestio podnosioca žalbe o ishodu predmetnog postupka; 

11)​Inicira pokretanje postupka za utvrđivanje odgovornosti protiv policijskog 
službenika Federalnog ministarstva i Uprave policije koji bude odlagao, 
opstruirao ili prikrivao informacije vezane uz bilo koju povredu službene 
dužnosti; 

12)​Zahtijeva pokretanje sdisciplinskog postupka protiv istražitelja Jedinice za 
profesionalne standarde ili odgovornog voditelja zbog zloupotrebe ili 
zapostavljanja postupka; 

13)​Vrši  nadzor nad ostvarivanjem nezavisnosti u radu Jedinice za profesionalne 
standarde koji se odnosi na pokrenuti interni postupak; 

14)​Dostavlja Nezavisnom odboru pritužbe koje se odnose na rad direktora 
policije; 

15)​Daje mišljenje u slučaju premještaja istražitelja iz Jedinice za profesionalne 
standarde; 

16)​Priprema i podnosi godišnji izvještaj o svome radu Parlamentu Federacije 
BiH, Vladi Federacije BiH i ministru, a prema potrebi i šestomjesečni izvještaj; 

17)​Obavještava javnost o svom radu; 
18)​Donosi poslovnik o svom radu, i   
19)​ Obavlja i druge poslove propisane Zakonom i podzakonskim propisima. 

 
4.​ Uslovi za imenovanje Odbora 

 
Članovi Odbora biraju se između  istaknutih stručnjaka iz područja pravnih ili 
drugih društvenih  nauka, s najmanje pet godina radnoga staža nakon sticanja visoke 
školske spreme, a predsjedavajući Odbora mora imati najmanje deset godina 
radnoga iskustva na pravnim poslovima rukovodećeg državnog službenika ili kao 
sudija ili tužilac.  

 
5.​ Uz prijavu na javni konkurs kandidat je dužan dostaviti:  

  
●​ biografiju, 
●​ uvjerenje o državljanstvu,   
●​ dokaz o stručnoj spremi,   
●​ dokaz o radnom iskustvu, 



●​ izjave pod punom moralnom, materijalnom i krivičnom odgovornošću: 
 
- da nije član političke stranke; 
- da nije otpušten iz državne službe kao rezultat disciplinske sankcije na bilo 

kojem nivou u Bosni i Hercegovini u periodu od tri godine prije dana 
objavljivanja upražnjene pozicije; 

- da nije obuhvaćen članom IX. 1. Ustava Bosne i Hercegovine; 
 

●​ uvjerenje da se protiv kandidata ne vodi krivični postupak. 
 
 
Javni konkurs bit će objavljen u "Službenim novinama Federacije BiH",  „Dnevnom 
avazu“ i „Večernjem listu“. 
 
Rok za podnošenje prijava na Javni konkurs je trideset (30) dana od dana objave  
Javnog konkursa u „Službenim novinama Federacije BiH“.   
 
Zajednička radna grupa će pregledati sve prijave koje stignu u propisanom roku i 
pozvati sve kandidate koj ispuinjavaju uslove propisane javnim konkursom na 
intervju. 

Nepotpune i neblagovremene prijave neće se uzeti u razmatranje. Dokumenti 
priloženi uz prijavu na  konkurs  neće biti vraćeni kandidatima.   

Prijave dostaviti preporučenom poštom na adresu: 
Parlament Federacije Bosne i Hercegovine, 

Zejednička radna grupa komisija za izbor i imenovanja oba doma Parlamenta 
Federacije BiH, sa naznakom: 

„Prijava na Javni konkurs za imenovanje Odbora za žalbe građana“, 
ulica Hamdije Kreševljakovića br. 3, Sarajevo. 

 
 

 
 
 
 


